
 

ᒑ ᐃᔑ ᐱᐦᒥᐲᐦᑐᐙᑭᓂᐎᒡ ᐄᔅᒋᒫᐅᒡ ᑭᔮᐦ ᐄᔨᔨᐅᒡ ᐋ 
ᐃᑎᔅᑳᓈᓯᒡ ᐅᑎ ᐄᐦᑖᐎᓂᐙᐦᒡ  
ᒑ ᐊᑎᔨᔅᐱᔨᒡ - ᒥᑯᓵᒋᓯᑭᓂᐲᓯᒽ  

 

ᐃᓕᑭᔑᓂᔅ ᑯᐹᒃ ᐅᑎ ᐋᐱᑎᓯᐎᓂᐙᐤ ᒑ ᒌᐦ ᒑᔅᑎᓈᑎᔅᑖᒡ 2025 ᒑ ᒌᐦ ᒥᔪᐱᔨᒡ ᐅᔮᔨᐤ ᑯᐹᒃ ᐋ 
ᑖᐅᓯᓂᐦᐄᒑᓂᐎᔨᒡ ᒑ ᒌᐦ ᐎᒋᐦᐄᐙᐱᔨᒡ ᑯᐃᔅᑯ ᐋ ᐃᔑ ᐱᒥᐲᐦᑖᑭᓂᐎᒡ ᑯᐹᒃ ᑎᐹᔨᐦᒋᒑᓯᐤ ᐋᐱᑎᓯᐎᓐ᙮  
ᓂᐱᒋᔅᑎᓂᓲᓈᓐ ᑯᐃᔅᑯ ᑖᑆᓯᐎᓂᐦᒡ ᒑ ᒌᐦ ᐅᐦᑎᓂᒧᒋᐦᒃ ᐊᓂᒌ ᒑ ᑖᐅᓯᓂᐦᐄᒑᒡ ᑭᔮᐦ ᒑ ᒌᐦ ᑐᑎᐦᒡ 
ᐅᑭᔅᒋᐦᐅᐎᓂᐙᐤ ᐋ ᑖᐅᓯᓂᐦᐄᒑᒡ᙮  ᐋᐅᒄ ᐆ ᐋᔥ ᐱᒋᔅᑎᓂᓱᔮᐦᒡ ᐊᑎᑎᐤ ᑯᐃᔅᑯ ᒑ ᐎᐦ ᑐᑎᒫᐦᒡ ᐆ ᐋ 
ᑭᓂᐙᐱᐦᑎᒫᐦᒡ ᐋ ᑖᐅᓯᓂᐦᐄᒑᓂᐎᒡ ᒑ ᒌᐦ ᐙᐦᒋᔨᑯᒡ ᑭᔮᐦ ᒫᒃ ᒑᔅᑎᓈᑎᓯᐎᓂᐦᒡ ᒑ ᐊᐱᑎᓰᔅᑎᒫᐦᒡ᙮ 

ᒑ ᒌᐦ ᐃᔑ ᐊᒋᐱᔨᐦᑖᔮᐦᒡ ᑖᓐ ᐊᔥ ᓂᑎᐙᔨᐦᑎᐦᒡ ᐊᓂᒌ ᒑ ᑖᐅᓯᓂᐦᐄᒑᒡ 

ᐅᑖᐦ ᐃᔑ ᐸᒋ ᐅᑖᐦᒡ ᐊ ᐱᐳᐦᒡ, ᓂᓈᐦᑭᐤ ᐋ ᐃᐦᑐᑖᑭᓂᐎᒡ ᒋᐦᑎᑯᓐ ᒫᓐ ᒑ ᒌᐦ ᐃᔑ ᑖᐅᓯᓂᐦᐄᒑᓂᐎᒡ ᑖᓐ 
ᐊᓂᔮᔨᐤ ᐋ ᐃᔑ ᓂᑎᐙᔨᐦᑎᐦᒡ ᐊᓂᒌ ᐱᔥᒡ ᑳ ᑖᐅᓯᓂᐦᐄᒑᒡ᙮ 

 ᐋ ᑖᐅᓯᓂᐦᐄᒑᓂᐎᒡ ᐊᓂᐦᐄ ᒋᔅᑯᑎᒫᑐᑭᒥᒄ ᒑ ᒌᐦ ᐎᒋᐦᐄᐙᒡ ᐊᓂᒌ ᒋᔅᑯᑎᒧᐙᑭᓂᒡ ᐎᔨᐙᐤ ᑭᔮᐦ ᒑ ᒌᐦ 
ᑐᑎᐦᒡ ᐊᓂᔮᔨᐤ ᐅ ᑭᔅᒋᐦᐅᐎᓂᐙᐤ ᐊᓂᑎᐦ ᒫᒀᒡ ᐋᐦᑖᒡ ᐋ ᐎᒋᐦᒡ, ᐙᔥ ᒧᔥ ᐋᑳ ᑖᒡ ᐊᓂᑎᐦ ᐊᓂᔮᔨᐤ ᐙᒋᒋᐦᒡ 
ᐋ ᐎᒋᒡ ᒫᒀᒡ ᐋ ᐱᒥᐱᔨᒡ ᐋ ᒋᔅᑯᑎᒫᓲᒡ᙮ 
 

 ᐊᓂᒌ ᑳᓂᐙᐱᐦᑎᐦᒡ ᐋ ᑖᐅᓯᓂᐦᐄᒑᓂᐎᔨᒡ ᓂᓈᐦᑭᐤ ᐃᔅᐱᔫᒡ ᐊᓂᑎᐦ ᐊᓂᔮᔨᐤ ᐙᔅᑳᐦᐄᑭᓐ, ᑭᔮᐦ ᒫᒃ ᒋᓵᔫᐤᐦ 
ᐋ ᑭᓂᐙᔨᐦᑖᑯᓯᔨᒡ, ᒑ ᒌᐦ ᑖᐅᓯᓂᐦᐄᒑᒡ ᐊᓂᒌ ᐊᓂᑎᐦ ᐋᐦᑖᒡ ᒫᒀᒡ᙮ 
 

 ᐊᓂᒌ ᐋ ᑖᐅᓯᓂᐦᐄᒑᒡ ᐋᑳ ᒫᒀᒡ ᑖᒡ ᐅᑎᐦ ᑯᐹᑭᐦᒡ ᒫᒀᒡ ᑖᐅᓯᓂᐦᐄᒑᓂᐎᔨᒑᐦ ᒋᑭ ᒋᐦ ᐱᐦᒋᐙᐱᓂᒧᒡ 
ᐊᓂᔮᔨᐤ ᐆ ᑖᐅᓯᓂᐦᐄᑭᓈᒋᓂᒥᐙᐤᐦ᙮ 

ᐅᑎᐦ ᐅᐦᐄ ᑳᓂᐙᐱᐦᑖᑭᓂᐎᒡ ᐙᐦᒡ ᑐᑖᑭᓂᐎᒡ ᒑ ᐋᑳ ᐎᔅᑐᐎᔨᑯᒡ ᑭᔮᐦ ᒫᒃ ᐋ ᐊᔨᐦᑭᒫᑭᓂᐎᒡ ᒑ ᒌᐦ ᐎᒋᐦᐄᐙᒡ 
ᐋ ᑖᐅᓯᓂᐦᐄᒑᓂᐎᔨᒡ ᐊᓂᒌ ᓈᑎᐙᔨᐦᑎᐦᒡ ᐎᒋᐦᐄᑯᓯᐎᓂᔨᐤ᙮  

ᒫᐦᒡ ᐊᓐ ᑳᐦᑎᑯᐦᒡ ᐋ ᑖᐅᓯᓂᐦᐄᒑᓂᐎᒡ ᒋᐦ ᐙᐱᐦᑖᑭᓅ ᐊᑎᑎᐤ ᒑ ᒌᐦ ᑎᑯᐦᒡ ᒑ ᒌᐦ ᒥᔪᔨᑯᒡ ᐊᓂᒌ ᓈᑎᐙᔨᐦᑎᐦᒡ 
ᐎᒋᐦᐄᑯᓯᐎᓂᔨᐤ ᐄᔅᒋᒫᐅᒡ ᑭᔮᐦ ᐄᔨᔨᐅᒡ ᐅᑎ ᐄᐦᑖᐎᓂᒧᐙᐤ᙮  ᐱᑯᓂᒑᐦ, ᐊᓂᒌ ᑖᐅᓯᓂᐦᐄᒑᓯᐅᒡ ᐱᔥᒡ ᐊᓂᐦᐄ 
ᐄᐦᑖᐎᓐ ᐋᑳ ᓈᔥᒡ ᒥᔪᔨᑯᒡ ᐙᑎᐦᒋᐱᔨᒡ ᐊᓐ ᒑ ᒥᓯᓂᐦᐙᑭᓂᐎᒡ ᐊᓂᒌ ᑖᐅᓯᓂᐦᐄᒑᓯᐅᒡ ᑭᔮᐦ ᐋ ᐎᐦ ᒋᔅᒑᔨᐦᑖᑯᐦᐆᒡ 
ᐊᓂᑎᐦ ᐊᓂᔮᔨᐤ ᐋ ᑖᐅᓯᓂᐦᐄᒑᓂᐎᔨᒡ᙮ 
 
2023 ᑳ ᐃᑎᔅᑖᒡ ᐊᔅᒋᐤ ᐊᒋᐦᑖᓲᓐ, ᐊᓂᒌ ᐃᓕᑭᔑᓂᔅ ᑯᐹᒃ ᒌ ᐅᐙᔮᐱᒫᐅᒡ ᒑ ᒌᐦ ᒫᒨᐱᔨᒡ ᒑ ᒌᐦ ᑭᓂᐙᐱᐦᑎᒥᔨᒡ 
ᑕᓐ ᐋᐦᑎᓯᔨᒡ ᑳ ᑖᐅᓯᓂᐦᐄᒑᔨᒡ ᐄᔅᒋᒫᐤ ᑭᔮᐦ ᐄᔨᔨᐤ᙮  ᐊᓂᔮᔨᐤ ᑳ ᓂᑐᐙᔨᐦᑖᑯᓯᒡ ᒑ ᒌᐦ ᐙᐱᐦᑎᐦᒡ ᑕᓐ ᐋᔥ 
ᓂᓂᒋᔅᑭᐦᒡ ᐊᓂᒌ ᐙᐦᑖᐅᓯᓂᐦᐄᒑᒡ ᐅᑎ ᐄᐦᑖᐎᓂᐙᐦᒡ ᐅᑎᐦ ᑯᐹᒃ, ᑳ ᑰᒀᑎᐙᓂᐎᒡ ᒑᑳᓂᐦᐄ ᒑ ᑐᑖᑭᓂᐎᒡ 
ᐊᑎᑎᐤ ᒑ ᒌᐦ ᒥᔪᐱᐦᐄᑯᒡ ᑭᔮᐦ ᑳ ᐱᒋᔅᑎᓂᑭᓂᐎᒡ ᒑᒀᓐ ᐊᓐ ᒑ ᑐᑖᑭᓂᐎᒡ ᐊᔥ ᓂᑎᐙᔨᐦᑎᐦᒧᐙᑭᓂᐎᒡ ᐊᓂᒌ 
ᐊᓂᑎᐦ ᐸᒥᐲᐦᑖᒡ᙮ 



ᒑ ᐃᔅᐱᔨᐦᑐᐙᑭᓂᐎᒡ ᐊᓂᒌ ᐄᔅᒋᒫᐅᒡ ᑭᔮᐦ ᐄᔨᔨᐅᒡ ᐅᑎ ᐄᐦᑖᐎᓂᒥᐙᐦᒡ 

ᐅᑎᐦ ᑯᐹᒃ 11 ᐊᐦᑎᓐ ᐊᓂᐦᐄ ᐄᔅᒋᒫᐤ ᑭᔮᐦ ᐄᔨᔨᐤ ᑭᔮᐦ ᓂᓈᐦᑭᐤ ᐋ ᐃᑎᔅᑳᓈᓯᒡ᙮  ᐊᔑᑯᒻ ᐹᔨᒄ ᐊᔨᐦᒡ ᐃᔑ 
ᓂᑎᐙᔨᐦᑎᒽ, ᑕᓂᔮᔨᐤ  ᑭᔨᑆᐦ ᒥᒄ ᐎᔨᐙᐤ ᐊᓂᑖᐦ ᑳ ᐅᑐᐦᑖᒡ ᑭᔮᐦ ᑳ ᐃᔑ ᒧᓯᐦᑖᒡ᙮  ᓂᑎᐙᔨᐦᑖᑯᓐ ᐅᐦᐄ 
ᑎᐹᒋᒧᐎᓐ ᑭᔮᐦ ᒑ ᒌᐦ ᓂᔅᑐᐦᑖᑭᓂᐎᒡ ᐅᔮᔨᐤ ᑳ ᐃᔑ ᓂᒋᔅᑭᐦᒡ ᐊᑎᑎᐤ ᒫᒃ ᒑ ᒌᐦ ᑎᑖᑭᓂᐎᔨᒡ ᐊᔥ ᓂᑎᐙᔨᐦᑎᐦᒡ 
ᐅᒌ ᐃᐦᑖᐎᓐᐦ᙮  ᓂᒋᔅᒑᔨᐦᑖᓈᓐ ᐊᓐ ᐋ ᐃᔑ ᓂᒋᔅᑭᐦᒡ ᐅᐦᐄ ᐃᐦᑖᐎᓐ ᒥᒄ ᑳᐱᒥᐦᔮᒥᑭᐦᒡ ᐋ ᐋᐱᑎᐦᒡ ᐋ ᐃᑐᐦᑖᓂᐎᒡ 
ᐃᔅᐱᐦ ᐎᔨ ᐊᓂᐦᐄ ᐃᐦᑖᐎᓐ ᐊᔑᓈᑯᐦᒡ ᐱᓯᒸᐦᑖᒡ᙮  ᐊᑎᑎᐤ ᐎᐦ ᒋᔅᒑᔨᐦᑎᒫᒀᐦ ᐅᐦᐄ ᐄᐦᑖᐎᓐ, ᓂᑎᐙᔨᐦᑖᑯᓐ 
ᐊᓂᑎᐦ ᒑ ᒌᐦ ᓂᒋᔅᑯᐙᑭᓂᐎᒡ ᑭᔮᐦ ᒑ ᒌᐦ ᓂᑐᐦᑎᐙᑭᓂᐎᒡ ᐊᔥ ᐄᔮᔨᒥᔨᑯᒡ᙮ 
 
ᓂᒋᔅᒑᔨᐦᑖᓈᓐ ᐋ ᒫᒥᐦᒑᒡ ᐊᓐ ᐊᔥ ᐎᔅᑐᐎᔨᐙᒡ ᑭᔮᐦ ᓂᓈᐦᑭᐤ ᐋ ᐃᔑᓈᑯᐦᒡ᙮  ᓂᔅᑎᒻ ᒫᒃ, ᐊᑎᑎᐤ ᓂᐎᐦ ᑐᑖᓈᓐ 
ᑭᔮᐦ ᓂᔮᓐ ᐆ ᒑ ᒌᐦ ᐎᒋᐦᑖᔮᐦᒡ, ᐊᓐ ᓂᑭᓂᐙᐱᐦᑖᓈᓐ ᐋᐅᑯᓐᐦ  ᐅᐦᐄ ᐄᐦᑖᐎᓐ, ᒫᓲᐦᐋᑳ ᐊᓂᐦᐄ ᑖᓂᔮᔨᐤ ᐊᓂᔮᐦ 
ᐊᔥ ᓂᓂᒋᔅᑭᐦᒡ ᐊᑖᑭᐦᐄᒑᐱᔨᒡ ᐊᓐ ᐋᑳ ᒌᐦ ᐎᒋᐦᐄᐙᒡ ᐋ ᑖᐅᓯᓂᐦᐄᒑᓂᐎᔨᒡ᙮  ᓂᐎᐦ ᐃᔑᓈᑯᐦᑖᓈᓐ ᒑ ᒌᐦ ᒥᔪᔨᑯᒡ 
ᐊᓂᒌ ᐊᓂᑎᐦ ᐙᐦᒌᒋᐦᒡ ᒑ ᒌᐦ ᐎᒋᐦᐄᐙᒡ ᐋ ᑖᐅᓯᓂᐦᐄᒑᓂᐎᔨᒡ ᑕᓂᔮᔨᐤ ᒥᒄ ᐊᑎᔅᑳᓈᓲᐙᒀᐦ ᑭᔮᐦ ᒫᒃ ᑕᓂᔮᔨᐤ ᒥᒄ 
ᐊᔥ ᓂᒋᔅᑭᐦᒡ ᐙᒋᐦᒋᒡ᙮ 

ᓂᑖᐱᑎᓯᐎᓈᓐ ᓂᔅᑐᔨᒡ ᓂᑎᓯᑭᓂᐙᐱᐦᑖᓈᓐ᙮ 

1. ᐋ ᐎᒑᐱᑎᓯᒥᒋᐦᒡ ᑯᑎᑭᒡ 

ᒑ ᒌᐦ ᑎᑯᐦᒡ ᑖᑆᐅᒑᒥᑐᐎᓐ ᐊᓂᑎᐦ ᐄᐦᑖᐎᓂᐦᒡ ᐋᐦᑖᒡ ᐄᔅᒋᒫᐅᒡ ᑭᔮᐦ ᐄᔨᔨᐅᒡ 

ᓂᐎᐦ ᐅᔑᑖᓈᓐ ᐋ ᒥᔅᑯᐙᒡ, ᓈᐅᔥ ᒑ ᒌᐦ ᒥᔪᐎᒑᐅᑐᓈᓂᐎᒡ ᐊᓂᐦᐄ ᐄᐦᑖᐎᓐ ᐄᔅᒋᒫᐅᒡ ᑭᔮᐦ ᐄᔨᔨᐅᒡ ᐋ ᐅᐦᒋᔨᒡ, 
ᒫᓲᐦᐋᑳ ᐊᓂᐦᐄ ᒥᒄ ᑳᐱᒥᐦᔮᒥᑭᐦᒡ ᐋ ᐋᐱᑎᐦᒡ᙮  ᓂᐱᑯᓵᔨᐦᑖᓈᓐ ᒑ ᒌᐦ ᒥᔪᐎᒑᑐᓇᓂᐎᒡ ᑖᑆᓯᐎᓂᐦᒡ ᐃᔑ᙮ 

 ᑖᓐ ᐊᓐ ᒥᒄ ᐊᓯᓈᑯᐦᒡ, ᓈᔅᑖᐦ ᓂᐱᑯᓵᔨᐦᑖᓈᓐ ᐋ ᐅᑖᔅᑎᒥᐱᔅᑖᑐᓈᓂᐎᒡ ᐋ ᓂᒋᔅᑳᑐᓈᓂᐎᒡ᙮  ᐊᓂᒌ 
ᓂᐎᒑᐱᑎᓯᒫᑭᓈᓂᒡ ᒋᑭ ᒧᑎᐦᑎᑯᐙᐅᒡ ᐱᔥᒡ ᐅᐦᐄ ᐄᐦᑖᐎᓐ ᓂᔅᑯᒧᑐᓈᓂᐎᒑᐦ ᑭᔨᑆᐦ᙮ 

ᒑ ᒌᐦ ᐅᐦᑎᓈᑭᓂᐎᒡ ᐊᓂᑎᐦ ᐋ ᐅᐦᒋᔨᒡ ᐊᓂᑎᐦ ᐄᐦᑖᐎᓂᐦᒡ᙮ 

ᓂᐎᐦ ᑐᑖᓈᓐ ᒑ ᒌᐦ ᒥᔅᑯᑖᔮᐦᒡ ᐋ ᐎᐦ ᒋᔅᒑᔨᒥᒋᐦᒡ ᐊᓂᒌ ᐃᐦᑖᐎᓂᐦᒡ ᐊᓂᑎᐦ ᐋ ᐅᐦᑎᓂᒋᐦᒡ ᐊᓂᒌ ᒑ ᑭᓂᐙᐱᐦᑎᐦᒡ 
ᐋ ᑖᐅᓯᓂᐦᐄᒑᓂᐎᔨᒡ᙮  ᐊᑎᑎᐤ ᒑ ᒌᐦ ᑎᑯᐦᒡ ᐊᓐ ᐋ ᓯᑐᔅᑳᑐᓈᓂᐎᒡ ᑖᓐ ᒥᒄ ᓈᑎᐙᔨᐦᑖᑯᐦᒡ ᒑ ᒌᐦ ᐃᔑ ᐎᒋᐦᐄᑯᒡ 
ᐊᓂᒌ ᐊᓂᑎᐦ ᐋ ᐃᔑ ᓂᒋᔅᑭᐦᒡ ᐄᐦᑖᐎᓐᐦ᙮ 

 ᓂᐱᑯᓵᔨᐦᑖᓈᓐ ᒫᒃ ᐹᔨᒄ ᒑ ᒌᐦ ᐅᐦᑎᓂᒋᐦᒡ ᐊᓂᑎᐦ ᐄᐦᑖᐎᓂᐦᒡ ᐋ ᐅᐦᒋᔨᑦ᙮  

2. ᒑ ᒌᐦ ᐋᐦᒋᓈᑯᐦᑖᔮᐦᒡ ᐊᓐ ᐊᔅᐱᒥᐲᐦᑖᔮᒡ ᒑ ᒌᐦ ᒥᔪᔨᐙᒡ  

ᒑ ᒌᐦ ᐊᐱᒋᐦᑖᑭᓂᐎᒡ ᐊᓐ ᐋ ᐃᔑ ᐎᔅᑐᐎᔨᐙᒡ ᒑ ᐎᐦ ᒥᔪᐲᐦᑖᑭᓂᐎᒡ 

ᓂᐎᐦ ᒥᔪᐲᐦᑖᓈᓐ ᑕᓐ ᐊᓂᔮᔨᐤ ᐊᔥ ᓂᑎᐙᔨᐦᑎᐦᒡ ᐊᓂᒌ ᐄᔅᒋᒫᐅᒡ ᑭᔮᐦ ᐄᔨᔨᐅᒡ ᐅᑎ ᐄᐦᑖᐎᓂᒥᐙᐦᒡ ᒑ ᒌᐦ 
ᒥᔪᔨᑯᒡ ᐎᔨᐙᐤ ᐊᓂᔮᔨᐤ ᐋᔅ ᓂᒋᔅᑭᐦᒡ ᐊᔫᐤ ᒫᒃ ᐋ ᑭᓂᐙᐱᐦᑖᑭᓂᐎᒡ ᐊᓐ ᓈᑙᐋᔨᐦᑖᑯᐦᒡ ᒑ ᑐᑖᑭᓂᐎᒡ ᐊᔥ 
ᐎᔨᔅᑖᒡ ᐊᓂᑎᐦ ᐃᓕᑭᔑᓂᔅ ᑯᐹᒃ 



 ᒫᓐ ᒥᓐ ᓈᔥᒡ ᒑ ᑭᓂᐋᐱᐦᑖᑭᓂᐎᒡ ᑕᓐ ᐊᔥ ᐎᔅᑐᐎᔨᐙᒡ ᐋ ᒥᓯᓈᓲᒡ ᐊᓂᒌ ᒑ ᑖᐅᓯᓂᐦᐄᒑᒡ ᑭᔮᐦ 
ᐋ ᐅᐦᒡ ᒋᔅᒑᔨᐦᑖᑯᓯᑦ ᐊᓐ ᒑ ᑖᐅᓯᓂᐦᐄᒑᑦ ᐅᑎᐦᒋᐱᔨᒑᐦ ᐊᓂᔮᔨᐤ ᐋ ᒋᔑᑳᔨᒡ᙮ 

 

ᐊᑎᑎᐤ ᒑ ᐎᐦ ᒥᔪᐲᐦᑖᑭᓂᐎᒡ ᐋ ᐅᑎᐦᐄᑭᓂᐎᒡ ᐋ ᐎᐦ ᒋᔅᒑᔨᒥᐦᒡ ᐊᓂᒌ ᒑ ᑖᐅᓯᓂᐦᐄᒑᒡ ᐄᔅᒋᒫᐤ 
ᑭᔮᐦ ᒫᒃ ᐄᔨᔨᐤ 

ᓂᑭ ᐃᔑᓈᑯᐦᑖᓈᓐ ᐊᓐ ᐅᐦᒡ ᐊᔨᒥᐦᐄᑐᑕᓂᐎᒡ ᐊᑎᑎᐤ ᒑ ᒌᐦ ᒥᔫ  ᐅᑎᐦᑎᐦᐆᑯᒡ ᒑ ᑖᐅᓯᓂᐦᐃᒑᒡ ᑭᔮᐦ ᐎᔨᐱᒡ᙮ 

 ᓂᐎᐦ ᑐᑖᓈᓐ ᔭᔨᑖᐃ ᒥᓯᐙ ᐊᓂᒌ ᒑ ᑖᐅᓯᓂᐦᐄᒑᒡ ᒑ ᒌᔅᒑᔨᐦᑎᐦᒡ ᐊᓂᔮᔨᐤ ᐙᒋᔅᒑᔨᐦᑎᐦᒡ ᓈᑎᐙᔨᐦᑎᐦᒀᐤ 
ᐎᐦᑖᐅᓯᓂᐦᐄᒑᑣᐙᐦ᙮ 

ᒑ ᑎᑯᐦᒡ ᐋ ᐎᐦ ᒋᔅᒑᔨᐦᑎᒧᐦᐄᐙᓂᐎᒡ ᐊᓐ ᒑ ᐊᑏᔅᐱᔨᒡ ᐋ ᑖᐅᓯᓂᐦᐄᒑᓂᐎᒡ, ᒫᓲᐦᐋᑳ ᐊᓂᒌ ᑳ 
ᐅᔅᒋᓂᒋᒡ ᐋ ᐎᐦ ᒋᔅᒃᒑᔨᐦᑎᒧᐦᐋᑭᓂᐎᒡ᙮ 
 
ᐊᑎᑎᐤ ᓂᐎᐦ ᒋᔅᒑᔨᑎᒧᐦᐋᓈᓂᒡ ᐊᓂᒌ ᐄᐦᑖᐎᓐ ᐄᔅᒋᒫᐅᒡ ᑭᔮᐦ ᐄᔨᔨᐅᒡ ᐋᐦᑖᒡ ᒑ ᐊᑏᔅᐱᔨᒡ ᐋ 
ᑖᐅᓯᓂᐦᐄᒑᓂᐎᒡ᙮  ᐅᓵᐦ ᐊᓐ ᐋ ᐎᐦ ᒋᔅᒑᔨᑎᒧᐦᐄᒋᐦᒡ ᑳ ᐅᔅᒋᓂᒋᒡ᙮ 

 ᓂᑭᐦ ᒌ ᐃᔑᓈᑯᐦᑖᓈᓐ ᐊᓂᐦᐄ ᒋᔅᑯᑎᒫᒑᐎᓐ ᐋᔅ ᐱᒥᐲᐦᑖᑭᓂᐎ ᑭᔮᐦ ᒫᒃ ᐊᓐ ᐊᑏᐦᑐᑖᑭᓂᐎᒡ ᐋ ᐃᔑ 
ᐎᔅᑐᐎᔨᑯᒡ ᐊᓂᒌ ᐄᐦᑖᐎᓐᐦ ᐄᔅᒋᒫᐅᒡ ᑭᔮᐦ ᐄᔨᔨᐅᒡ ᐋᐦᑖᒡ, ᐋ ᓯᑐᔅᑭᐦᒡ ᑭᔨᑆᐦ, ᓈᑎᐙᔨᐦᑎᒧᐙᐦᒀᐦ ᑭᔮᐦ᙮ 

 

3. ᐊᑎᑎᐤ ᐋ ᐎᐦ ᓄᔅᒋᐦᑖᔮᐦᒡ ᓂᒋᔅᒑᔨᐦᑎᒧᐎᓈᓐ 

ᐊᔅᑯ ᐃᔮᐱᒡ ᐋ ᓈᓂᑐ ᒋᔅᒑᔨᐦᑎᒫᐦᒡ ᑕᓐ ᐊᔅᐱᔨᒡ ᐋ ᑖᐅᓯᓂᐦᐄᒑᒡ ᐊᓂᒌ ᐄᐦᑖᐎᓐ ᐄᔅᒋᒫᐅᒡ ᑭᔮᐦ 
ᐄᔨᔨᐅᒡ ᐋᐦᑖᒡ 

ᐊᑎᑎᐤ ᓂᐎᐦ ᒋᔅᒑᔨᐦᑖᓈᓐ ᐊᔅᐱᔨᒡ ᐊᓐ ᐋ ᑖᐅᓯᓂᐦᐄᒑᓂᐎᒡ ᐄᐦᑖᐐᓂᐦᒡ ᐄᔅᒋᒫᐅᒡ ᑭᔮᐦ ᐄᔨᔨᐅᒡ ᐋᐦᑖ ᒑ ᒌᐦ ᐅᐦᒡ 
ᒋᔅᒑᔨᐦᑎᒫᐦᒡ ᑖᓂᑎᐦ ᒑ ᐊᐦᒋᑐᑖᑭᓂᐎᒡ ᐊᔥ ᓂᑎᐙᔨᐦᑖᑯᐦᒡ᙮ 

 ᐋᐅᒄ ᐊᓐ ᒑ ᐊᐱᒋᐦᑖᔮᐦᒡ ᐋᔥ ᒥᔅᑯᐙᐦᑖᔮᒡ ᐊᑎᑎᐤ ᒑ ᒌᐦ ᓂᔅᑐᑖᑭᓂᐎᒡ ᐊᔥ ᓂᒋᔅᑯᐦᒡ ᐊᓂᒌ ᐄᐦᑖᐎᓐᐦ 
ᐄᔅᒋᒫᐅᒡ ᑭᔮᐦ ᐄᔨᔨᐅᒡ ᐋᐦᑖᒡ᙮ 

ᐊᑎᑎᐤ ᒑ ᒌᐦ ᒋᔅᒑᔨᐦᑎᐦᒡ ᐊᓂᒌ ᐃᔮᐱᑎᓯᔅᑐᐎᒥᐦᒡ ᑖᓐ ᐊᔥ ᓂᓂᒋᔅᑭᐦᒡ ᐄᔅᒋᒫᐅᒃ ᑭᔮᐦ ᐄᔨᔨᐅᒡ 

ᓂᑎᐙᔨᐦᑖᓈᓐ ᐃᓕᑭᔑᓂᔅ ᑯᐹᒃ ᐊᐱᒋᐦᐋᑭᓂᒡ ᒑ ᒌᐦ ᓂᔅᑐᐦᑎᐦᒡ ᐅᔮᔨᐤ ᐋ ᐃᔑ ᓂᒋᔅᑭᒥᔨᒡ᙮ 

 ᐅᑎᐦ ᐆ ᒑ ᒋᐦ ᑐᑖᑭᓂᐎᒡ ᐋ ᒋᔅᑯᑎᒫᒑᓂᐎᒡ ᑭᔮᐦ ᒫᒃ ᐋ ᒫᒨᐎᓇᓂᐎᒡ᙮ 

 

 



ᒑ ᒌᐦ ᓂᒋᔅᑯᐙᑭᓂᐎᒡ ᑯᑎᑭᒡ ᑳᓈᑖᐦ ᐋ ᐱᒥᐲᐦᑖᒡ ᐋ ᑖᐅᓯᓂᐦᐄᒑᓂᐎᔨᒡ 

ᓂᐎᐦ ᑐᑕᓈᓐ ᐊᔅᑰ ᒫᓐ ᐋ ᓂᒋᔅᑯᒋᐦᒡ ᐊᓂᒌ ᑯᑎᑭᒡ ᑳᓈᑖᐦ ᐋ ᐱᒥᐲᐦᑖᒡ ᐋ ᑖᐅᓯᓂᐦᐄᒑᓂᐎᔨᒡ ᐊᑎᑎᐤ ᐋ ᐎᐦ 
ᒋᔅᒑᔨᐦᑎᒫᐦᒡ ᐊᓂᐦᐄ ᐊᑏᐦᑐᑎᐦᒡ ᑭᔮᐦ ᒫᒃ ᐋ ᐃᔑ ᒥᔫᐲᐦᑖᒡ ᐊᓂᑎᐦ ᐄᑖᐎᓂᐦᒡ ᐋ ᐅᐦᒋᔨᒡ ᐄᔥᒋᒫᐤᐦ ᑭᔮᐦ ᒫᒃ ᐄᔨᔨᐤᐦ 
ᐅᑎᐦ ᑳᓈᑖᐦ ᐊᔅᒌᐦᒡ᙮ 

 ᓂᑭ ᐊᔅᑎᓈᓈᓐ ᐊᓂᐦᐄ ᐋᑖᔨᐦᑎᒫᐦᒡ ᐋ ᒥᔻᒡ ᑭᔮᐦ ᒑ ᐙᐎᒋᐦᐄᐙᔮᐦᒡ ᐊᓂᑎᐦ ᐋᑏᐦᑐᑖᑭᓂᐎᒡ ᑭᔮᐦ ᐊᓂᒌ 
ᐊᑎ ᒥᒫᒨᐱᒡ ᐋ ᐊᔅᑎᓈᒡ ᑯᑎᒃ ᐐᐐᑎᒫᐦ ᐋᐦᑖᔨᒡ ᐅᑎᐦ ᑯᐹᒃ᙮ 

ᐅᑎᐦ ᐆ ᒑ ᐊᑎᔨᔅᐱᔨᒡ ᐋᐅᒄ ᐊᑎᓯᓂᐦᐄᑭᓂᐎᒡ ᓇᐅᔥ ᒑ ᒌᐦ ᐊᐱᑎᐦᒡ᙮ ᑎᐦᑣᐤ ᐙᑎᐦᐋᒫᓂᐎᒡ ᐊᓂᑖᐦ ᒑ ᐃᔑ 
ᐱᒋᔅᑎᓂᑭᓂᐎᒡ ᐊᔑᑯᒻ ᑎᐦᑣᐤ ᑎᔮᐅᓯᓂᐦᐄᒑᓂᐎᒡ ᐊᑯᑎᐦ ᒑᑎᑯᐦᒡ ᐅᐦᐄ ᒑ ᒌᐦ ᐊᐱᒋᐦᑖᑭᓂᐎᒡ ᒑ ᐅᑎᐦᑖᑭᓂᐎᒡ 
ᐊᓐ ᐙ ᐱᑯᐦᑖᑭᓂᐎᒡ᙮  ᐋ ᐎᒋᐦᐄᐙᒡ ᐄᐦᑖᐎᓐ ᓈᔥᒡ ᓂᑎᐙᔨᐦᑖᑯᓐ, ᐙᔥ ᐊᓂᔮᔨᐤ ᐋ ᐎᒑᐱᑎᓯᒫᑭᓂᐎᒡ ᐊᑯᑎᐦ 
ᒥᒄ ᒑ ᒌᐦ ᐅᐦᒡ ᐱᑯᐦᑖᔨᐦᒄ ᐊᓐ ᐊᔥ ᓂᑎᐙᔨᐦᑎᒥᐦᒄ᙮  ᐅᑎ ᐆ ᒑ ᐊᑎᔨᔅᐱᔨᒡ ᐋᐅᒄ ᓂᔅᑎᒻ ᐙᑎᐦᐋᒫᔨᐦᒄ ᒑ ᒌᐦ 
ᐅᑎᐦᑎᒥᐦᒄ ᐊᓐ ᐋ ᒑᔅᑎᓈᑎᔅᑖᒡ ᑭᔮᐦ ᒑ ᐎᒋᐦᐄᐙᐱᔨᒡ ᐊᔨᐦᒡ ᐋ ᐃᔅᐱᔨᐦᑖᑭᓂᐎᒡ᙮  


